०६९ साल भदौ २8 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- 43rd ICIMOD Board of Governors Meeting बैठकमा राष्ट्रिय योजना आयोगका उपाध्यक्षले भाग लिने ।  
2. प्रधानमन्त्री तथा मन्त्रिपरिषद्को कार्यालय- Asia-Pacific Leadership and Policy Dialogue for Women's and Children's Health बिषयक बैठकमा राष्ट्रिय योजना आयोगका उपाध्यक्षले भाग लिने ।
3. अर्थ मन्त्रालय- सोलार बत्तीको आयातमा लाग्ने भन्सार महसुल र मूल्य अभिवृद्धि कर छुट दिने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
4. उद्योग मन्त्रालय- जुट उद्योगलाई विद्युत महसुलमा दिईएको छूटलाई चालू आ.ब. मा निरन्तरता दिने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
5. ऊर्जा मन्त्रालय- लोडसेडिङ्ग न्यूनीकरण कार्ययोजना, २०६९ विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
6. कानुन, न्याय, संविधानसभा तथा संसदीय मामिला मन्त्रालय- भ्रमण खर्च उपलब्ध (कल्याण श्रेष्ठलाई) गराउने ।
7. गृह मन्त्रालय- औषधि उपचार वापत आर्थिक सहायता उपलब्ध(सुर्यकुमारी गुरुङलाई)गराउने ।
8. गृह मन्त्रालय- पदक ग्रहण गर्न (लाईविनयविक्रम राणा)स्वीकृति दिने ।
9. गृह मन्त्रालय- सशस्त्र प्रहरी अतिरिक्त महानिरीक्षक दुर्जकुमार रार्इको गर्ने ।
10. गृह मन्त्रालय- प्रहरी महानिरीक्षक पदमा(कुवेर सिंह रानालाई) बढुवा गर्ने ।  
11. परराष्ट्र मन्त्रालय- संयुक्त राष्ट्रसंघ महासभाको ६७ औं नियमित अधिवेशनमा (उपप्रधानमन्त्री एवं परराष्ट्र मन्त्रीसमेतले) भाग लिने : 
(1) प्रतिनिधिमण्डलमा प्रधानमन्त्री तथा मन्त्रिपरिषद्को कार्यालयका सचिव जयमुकुन्द खनाललाई २२ सेप्टेम्वर देखी ०४ अक्टोवर, २०१२ सम्मका लागि समावेश गर्ने ।सो अनुसार निजलाई आवश्यक हवाई टिकट, नियमानुसारको दैनिक भ्रमण भत्ता, बीमा समेतका लागि आवश्यक थप रकम अर्थ मन्त्रालयले परराष्ट्र मन्त्रालयलाई निकासा दिने ।
(2) प्रस्तावसाथ संलग्न अनुसूची २ को होटल खर्च तथा अधिवेशन अवधिभरको यातायात, सञ्चार, स्टेसनरी एवं अन्य मसलन्द खर्च अन्तर्गत रहेको सि.नं. २ मा न्यूयोर्कस्थित नेपाली समुदायसंगको भेटघाटका लागि नियोग प्रमुखबाट आयोजना हुने कार्यक्रम र नेपाली प्रतिनिधिमण्डलको तर्फबाट ECOSOC मा नेपालको उम्मेदवारीलाई उपयोगी हुने गरी सोको चुनाव पूर्व आयोजना गर्नुपर्ने रिसेप्सनहरू समेतका लागि अमेरिकी डलर ९,०००।०० उपलब्ध गराउने । सि.नं. ६ र सि.नं. ९ मा केही नगर्ने ।सि.नं. १० मा प्रस्तावित अमेरिकी डलर २,०००।०० को सट्टा अमेरिकी डलर १,०००।०० र  सि.नं. १२ मा प्रस्तावित १,५००।०० अमेरिकी डलरको सट्टा ५००।०० अमेरिकी डलर उपलब्ध गराउने ।
12. भूमिसुधार तथा व्यवस्था मन्त्रालय- सुकुम्वासी समस्या समाधान आयोग (पहिलो संशोधन)¸२०६९ स्वीकृत गर्ने र आयोगको पदाधकारी नियुक्त गर्ने विषयको प्रस्तावको प्रकरण "४ निर्णय हुनुपर्ने व्यहोरा"मा देहायबमोजिम गरी अरू प्रस्तावमा लेखिएबमोजिम गर्ने –
1. प्रस्तावसाथ संलग्न सुकुम्बासी समस्या समाधान आयोग (पहिलो संशोधन)¸ २०६९ को दफा २ को उपदफा (२) को खण्ड (ख) मा रहेको "बढीमा ७ जना" भन्ने व्यहोराको सट्टा "बढीमा नौ जना" भन्ने व्यहोरा राख्ने ।
2. खण्ड (घ) मा मनिषकुमार सुमन, पर्सा, वीरगञ्ज-३ र सुभान अलि अन्सारी, नवलपरासी, रामपुरखदौना-५ समेतलाई थप गर्ने ।
3. थप सदस्यका लागि लाग्ने आवश्यक रकम अर्थ मन्त्रालयले भूमिसुधार तथा व्यवस्था मन्त्रालयमार्फत् निकासा दिने ।
13. भौतिक योजना, निर्माण तथा यातायात व्यवस्था मन्त्रालय- Field/Study Visit on road construction, maintenance and operation system in Australia विषयको प्रस्ताव – प्रस्तावमा लेखिएबमोजिम गर्ने ।
14. युवा तथा खेलकुद मन्त्रालय- क्रिकेट खेलाडी र प्रशिक्षकलाई पुरस्कार दिने ।  
15. रक्षा मन्त्रालय- नेपाली सेनामा रिक्त रथी पदमा (उपरथी नेत्रबहादुर थापालाई) पदोन्नति गर्ने ।  
16. वन तथा भू-संरक्षण मन्त्रालय- तेस्रो पक्ष विमाको क्षतिपूर्ति बापतको रकम उपलव्ध गराउने ।
17. वाणिज्य तथा आपूर्ति मन्त्रालय- न्यून आय भएका विद्यार्थीलाई राहत सहुलियत उपलब्ध गराउने।
18. संस्कृति, पर्यटन तथा नागरिक उड्डयन मन्त्रालय- नेपाल वायुसेवा निगमको कार्यकारी अध्यक्ष (मनरूप शाही) को राजिनामा स्वीकृत गरी नयाँ अध्यक्ष (यज्ञप्रसाद गौतम) नियुक्त गर्ने ।
19. ससंस्कृति, पर्यटन तथा नागरिक उड्डयन मन्त्रालय- जापानमा आयोजना हुने पर्यटन मेलामा (मन्त्रीले) सहभागिता गर्ने ।
20. संस्कृति, पर्यटन तथा नागरिक उड्डयन मन्त्रालय- अमेरिकामा आयोजना हुने पर्यटन मेलामा (सचिवले) सहभागिता गर्ने ।
21. सहरी विकास मन्त्रालय- भ्रमण स्वीकृति(महेशबहादुर बस्नेत)   गर्ने ।
22. सामान्य प्रशासन मन्त्रालय- सरुवा छानविन समितिको प्रतिवेदन देहायबमोजिम गर्ने गरी अरू प्रस्तावमा लेखिएबमोजिम  गर्ने – 
(क)
प्रस्तावसाथ संलग्न प्रतिवेदनमा उल्लिखित थप पुनर्विचार गरी सदर बदर गर्नुपर्ने कर्मचारीको हकमा पुनर्विचार गर्दा प्रचलित कानुन, प्रमाण कागजात पुष्ट्याइँ हेरेर मात्र निर्णय गर्ने ।
(ख)
यो प्रतिवेदन कार्यान्वयन गर्दा र अब उप्रान्त सरुवा गर्दा कार्यालयको नाम नतोकी मन्त्रालय वा अन्तर्गत भनी मात्र सरुवा गर्ने । तर, निजामती सेवा ऐन, २०४९ को दफा २४घ१. बमोजिम बढुवा भएको कर्मचारीको हकमा सरुवा गर्दा कुनै मन्त्रालय र अन्तर्गत एकजना मात्र कर्मचारीको सरुवा भएको अवस्थामा मात्र कार्यालय तोकेर सरुवा गर्न सकिने ।
(ग)
छानविन समितिको प्रतिवेदनको सिफारिसमा कुनै त्रुटी देखिएमा प्रमाणका आधारमा सामान्य प्रशासन मन्त्रालयले सच्याउने ।
(घ)
निजामती सेवा ऐनअनुसार ट्रेड युनियनका पदाधिकारीलाई कानुनबमोजिम ट्रेड युनियनको कार्यक्षेत्र बाहिर सरुवा भएको भए कानुनबमोजिम हुने गरी संशोधन गर्ने ।
(ङ)
मिति २०६९।४।३२ को निर्णयले सरुवा गरिएका ५३८ जना कर्मचारीको सम्पूर्ण विवरण अध्ययन गरी, अनिवार्य पुर्‍याउनु पर्ने प्रक्रिया पुर्‍याई प्रमाण, कागजात एवं पुष्ट्याइँ यकिन गरेर मात्र निर्णयका लागि पेश गर्नुपर्नेमा सो नगरी सरुवा प्रस्ताव गर्ने कर्मचारीलाई सचिवले कारबाही गर्ने ।
23. सूचना तथा सञ्चार मन्त्रालय- ITU Telecom World 2012 मा सूचना तथा सञ्चार मन्त्रीले भाग लिने ।
24. सूचना तथा सञ्चार मन्त्रालय- सञ्चारमाध्यमलाई समावेशीकरण गर्ने सम्बन्धी उच्चस्तरीय आयोग गठन गरी सोको कार्यक्षेत्रगत शर्तहरू स्वीकृत गर्ने विषयको प्रस्ताव – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित क्र.सं. २. मा उल्लिखित रकमका सम्बन्धमा अर्थ मन्त्रालय र सूचना तथा सञ्चार मन्त्रालयका सचिवले छलफल गरी सो अङ्क टुङ्गो लगाउने गरी अरू प्रस्तावमा लेखिएबमोजिम गर्ने ।  
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल भदौ २५ गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- नेपालको अन्तरिम संविधान, २०६३ को धारा १५८ बमोजिम बाधा अड्काउ फुकाउन सम्माननीय राष्ट्रपतिसमक्ष सिफारिस गर्ने  । 
2. प्रधानमन्त्री तथा मन्त्रिपरिषद्को कार्यालय High Level Lead Group Meeting, Information  र Goverment Focal Point Meeting  मा भाग लिने
3. प्रधानमन्त्री तथा मन्त्रिपरिषद्को कार्यालय- कर्णाली विकास आयोगको गठन तथा कार्यसञ्चालन आदेश, २०६९ स्वीकृत गर्ने । 
4. अर्थ मन्त्रालय- कृषिको व्यवसायीकरण तथा व्यापार आयोजना (Project for Agriculture Commercialization and Trade, PACT) को लागि विश्व बैंक समूहको अन्तराष्ट्रिय विकास संस्थाबाट प्राप्त हुने अतिरिक्त ऋण तथा अनुदान सहायता लिने सम्बन्धी वार्ता गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
5. अर्थ मन्त्रालय- नेपाल बैंक लिमिटेडको कर्मचारीलाई नेपाल सरकारसँग रहेको शेयर विक्री गर्ने।
6. कानुन, न्याय, संविधानसभा तथा संसदीय मामिला मन्त्रालय- केही नेपाल ऐन संशोधन गर्ने अध्यादेश जारी गर्ने विषयको प्रस्ताव – प्रस्तावसाथ संलग्न "केही नेपाल ऐन संशोधन गर्ने अध्यादेश, २०६९" मा देहायअनुसार गर्ने गरी उक्त अध्यादेश जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
1. अध्यादेशको दफा २ हटाई दफा क्रम मिलाउने ।
2. साविकको दफा ३ अब कायम हुने दफा २ को प्रकरण (३) को –
(1) दफा ४ख१ को उपदफा (१) पछि देहायको उपदफा (२) थपी त्यसपछिको उपदफाक्रम मिलाउने-

"(२) 
शान्ति सुरक्षा र सुव्यवस्था कायम गर्नको निमित्त गृह मन्त्रालयले क्षेत्रीय प्रशासकलाई आवश्यक निर्देशन दिन सक्नेछ ।"
(2) अब कायम हुने उपदफा (३) मा रहेका "उपदफा (१) बमोजिम" भन्ने शब्दहरूको सट्टा "उपदफा (१) वा (२) बमोजिम" भन्ने शब्दहरू  राख्ने ।
3. साविकको दफा ६ अब कायम हुने दफा ५ को प्रकरण (१) को सट्टा देहायको प्रकरण (१)  राख्ने –
"(१)
स्थानीय निकायले नेपाल सरकारसँग सम्पर्क राख्दा नेपाल सरकारले तोकेको मन्त्रालयमार्फत् राख्नुपर्नेछ ।"
4. साविकको दफा ९ अब कायम हुने दफा ८ को -,
(क)
प्रकरण (१) को खण्ड (न) को सट्टा देहायको खण्ड (न) राख्ने –
"(न) "मन्त्रालय" भन्नाले नेपाल सरकारले तोकेको मन्त्रालय सम्झनुपर्छ ।"
(ख)   प्रकरण (४) को सट्टा देहायको प्रकरण (४) राख्ने –
(४) दफा ४८ मा रहेका "स्थानीय विकास मन्त्रालयमार्फत्" भन्ने शब्दहरूको सट्टा "नेपाल सरकारले तोकेको मन्त्रालयमार्फत" भन्ने शब्दहरू राखिएका  छन् ।
7. कानुन, न्याय, संविधानसभा तथा संसदीय मामिला मन्त्रालय- खाना खर्च वापतको रकम निकासा गर्ने ।
8. परराष्ट्र मन्त्रालय- बेईजिंगमा आयोजना हुने नेपाली साँस्कृतिक महोत्सवमा भाग लिने (उपप्रधानमन्त्री तथा परराष्ट्रमन्त्री) विषयको प्रस्ताव – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित व्यहोरामा रहेको क्र.सं. २ को सट्टा देहायको क्र.सं. २ र क्र.सं. ३ थप गरी अरू प्रस्तावमा लेखिएबमोजिम गर्ने । 
२  
हवाइ टिकटको हकमा ईकोनमी क्लासको र भ्रमण खर्च नियमावली, २०६४ बमोजिमको दैनिक तथा भ्रमण भत्ता उपलब्ध गराउने ।
३ 
नेपाली राजदूतावास, बेईजिंगले आयोजना गर्ने साँस्कृतिक महोत्सवको कार्यक्रमका लागि बीस लाख रुपैयाँ उपलब्ध गराउने । उक्त रकम अर्थ मन्त्रालयले परराष्ट्र मन्त्रालयमार्फत निकासा दिने ।
9. भौतिक योजना, निर्माण तथा यातायात व्यवस्था मन्त्रालय- रेल्वे सम्बन्धी अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
10. महिला, बालबालिका तथा समाज कल्याण मन्त्रालय- सम्मेलनमा राष्ट्रिय महिला आयोगका सदस्य श्री मोहना अन्सारीले मात्र भाग लिने ।
11. महिला, बालबालिका तथा समाज कल्याण मन्त्रालय- अवलोकन तथा अध्ययन भ्रमणमा (राष्ट्रिय महिला आयोगका अध्यक्ष शेष चाँदतारा कुमारीसमेत) भाग लिन ।
12. रक्षा मन्त्रालय- प्राविधिक आक्टिङ्ग महा सेनानी दर्जामा प्राविधिक प्रमुख सेनानी डा. सुधा सेन (मल्ल)लाई पदोन्नति ।
13. रक्षा मन्त्रालय- प्राविधिक महासेनानी श्री किरणबाबु थापालाई मानार्थ प्राविधिक सहायकरथी दर्जा प्रदान गर्ने ।
14. वन तथा भू-संरक्षण मन्त्रालय- दोस्रो एसिया मन्त्रीस्तरीय बाघ सम्मेलनमा (मा. मन्त्रीले) भाग लिने ।
15. वन तथा भू-संरक्षण मन्त्रालय- भारतको हैदरावादमा २०६९ असोज १९ देखि कातिक ३ गतेसम्म आयोजना हुने जैविक विविधता महासन्धिको पक्ष राष्ट्रहरुको एघारौ सम्मेलन (CBD COP-11) मा वन तथा भू-संरक्षण मन्त्रालयका सचिवले भाग लिने ।
16. शान्ति तथा पुनर्निर्माण मन्त्रालय- समायोजनमा नपर्ने माओवादी सेनाका लडाकुहरुका लागि रकमको व्यवस्था गर्ने ।
17. शान्ति तथा पुनर्निर्माण मन्त्रालय- लाइवेरियामा हुने अध्ययन भ्रमणमा (मन्त्री र सचिव)सहभागी हुने।
18. शिक्षा मन्त्रालय- साक्षर नेपाल अभियान कार्यान्वयनका लागि तयार गरिएको अवधारणा पत्रानुसार अभियान सञ्चालन गर्ने विषयको प्रस्ताव – मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।
19. श्रम तथा रोजगार मन्त्रालय- वैदेशिक रोजगारी सम्बन्धमा साउदी अरबको अनुगमन भ्रमणमा (सचिवले)  भाग लिने।
20. सङ्घीय मामिला तथा स्थानीय विकास मन्त्रालय- राष्ट्रिय दलित आयोगमा (रामनाथ बैठासमेतलाई) बढीमा दुई वर्षका लागि मनोनयन गर्ने  ।
21. सङ्घीय मामिला तथा स्थानीय विकास मन्त्रालय- राष्ट्रिय मुस्लिम आयोगमा मनोनयन गर्ने ।
22. सहकारी तथा गरिवी निवारण मन्त्रालय- Universal Peace Federation का संस्थापक स्व. Dr. Sun Myung Moon को स्मृति सभामा (मा. मन्त्रीले) भाग लिन जाने ।
23. सहरी विकास मन्त्रालय- अस्थायी दरवन्दी स्वीकृत ।
24. सिँचाई मन्त्रालय- विकास आयोजना/कार्यक्रमको लागि दरबन्दी स्वीकृति गर्ने।
25. स्वास्थ्य तथा जनसङ्ख्या मन्त्रालय- औषधि उपचार आर्थिक सहायता (स्वर्गीय देवकी भण्डारी) दिने ।
26. स्वास्थ्य तथा जनसङ्ख्या मन्त्रालय- विपन्न नागरिक औषधि उपचार कोष निर्देशिका, २०६९ लाई स्वीकृत गर्ने ।
27. नव जनवादी मोर्चाका अध्यक्ष श्री रामराजाप्रसाद सिंहको उपचारमा लागेको सम्पूर्ण खर्च नेपाल सरकारले व्यहोर्ने । उक्त रकम अर्थ मन्त्रालयले स्वास्थ्य तथा जनसङ्ख्या मन्त्रालयमार्फत सम्बन्धित अस्पताललाई भुक्तानी दिनको लागि निकासा दिने ।
28. भूमिसुधार तथा व्यवस्था मन्त्रीको सिफारिसमा ने.क.पा. (संयुक्त) का पूर्व सभासद तथा प्रमुख सचेतक श्रीमती कल्पना राणाको औषधोपचारका लागि एक लाख रुपैयाँ आर्थिक सहायता उपलब्ध गराउने । उक्त रकम अर्थ मन्त्रालयले स्वास्थ्य तथा जनसङ्ख्या मन्त्रालयमार्फत निकासा दिने ।
29. कानुन, न्याय, संविधानसभा तथा संसदीय मामिला मन्त्रालयका सचिव भेषराज शर्मा सरकारी कामको सिलसिलामा अष्ट्रेलिया भ्रमणमा रहनु भएकोले उहाँ फर्की नआएसम्मका लागि सोही मन्त्रालयका सहसचिव श्री नरेन्द्रमान श्रेष्ठलाई सो मन्त्रालयको सचिव (राजपत्राङ्‍कित विशिष्ट श्रेणी) पदमा कायम मुकायम मुकरर गर्ने ।

द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
